ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 712-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Վարչապետի աշխատակազմի քաղաքացիական ծառայության գրասենյակ
	16.08.2021թ.

	
	02/11.8/28816-2021

	Նախագծի 1-ին կետի 6-րդ ենթակետով առաջարկվող լրացումը չի համապատասխանում հավելումների տրամադրման համար սահմանված գործող պահանջներին։ Մասնավորապես՝ հավելումը տրվում է ծառայության առանձնահատուկ պայմանի համար, որը որևէ կերպ չի կարող պայմանավորված լինել տվյալ ծառայությունում ստաժի հետ։ Աշխատանքի առանձնահատուկ պայմանների համար հավելումներ վճարելու իրավական հիմքը սահմանված է Աշխատանքային օրենսգրքի 183-րդ հոդվածում, որտեղ հավելման չափը տարանջատվում է աշխատանքի վնասակարության աստիճանից կախված, օրինակ՝ ծանր, վնասակար պայմանի համար 30 տոկոս, առանձնապես ծանր, առանձնապես վնասակար պայմանի համար՝ 50 տոսկոս։ Հետևաբար, Նախագծի 1-ին կետի 6-րդ ենթակետով նախատեսվող կառավարության 2014 թվականի հուլիսի 3-ի N 712-Ն որոշման 8-րդ հավելվածի «Ը» բաժնի 15-րդ կետում  անհրաժեշտ է յուրաքանչյուր պաշտոնի հավելումները սահմանել համար մեկ թվային արժեքով։

Միաժամանակ հիմք ընդունելով այն, որ օրենսդիրը կառավարությանը լիազորել է սահմանել հավելումների բացարձակ չափերը՝    առաջարկում ենք Կառավարության 2014 թվականի հուլիսի 3-ի N 712-Ն որոշման 8-րդ հավելվածի աղյուսակի 3-րդ սյունակից հանել «առավելագույն» բառը:
	Չի ընդունվել
ՀՀ կառավարության 2014 թվականի հուլիսի 3-ի N 712-Ն որոշման 8-րդ հավելվածի «Ը» բաժնի 15-րդ կետով սահմանված են պարեկային ծառայության ծառայողների ամսական հավելման առավելագույն չափերը՝ համար մեկ թվային արժեքով, սակայն վճարումն իրականացվում է ըստ ծառայության տարիների հաշվարկված չափերով՝ պահպանելով պարեկային ծառայության ծառայողների համար նախատեսված աշխատավարձերի չափերը: Ուստի  Նախագծով ներկայացված փոփոխությունը կատարվում է ապահովելու համար պարեկային ծառայության ծառայողների հավելումների վճարման իրավական հիմքը: Նման մոտեցում եղել է նաև ոստիկանության ՊՊԾ գնդի 4-րդ հատուկ գումարտակի ծառայողների համար որը գործել է մինչև պարեկային ծառայության մեկնարկը: 
Օրենքի ուժով ոստիկանությունում 2014թ.-ի հուլիսի 1-ից առ այսօր հավելումներ տրվում են բացառապես ծառայության առանձնահատկություններով  պայմանավորված, ինչպես նաև բարձրլեռնային վայրերում ծառայության համար (հիմքը՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին»  12.12.2013թ. ՀՕ-157-Ն օրենք, 3-րդ հոդված, 1-ին մաս, 2 ա) կետ,  8-րդ հոդված, 1-ին և 3-րդ մասեր, 16-րդ հոդված 5-րդ մաս)։  

Ըստ այդմ,  պարեկային ծառայության ծառայողների հավելումները նախատեսվում է ներառել  ծառայության առանձնահատկություններով  պայմանավորված հավելումների շարքում, քանի որ վերը նշված օրենքով այլ հավելման տեսակ, քան ծառայության առանձնահատկություններով  պայմանավորված, սահմանված չէ։

	Պետաիրավական վարչություն

Նախագծի 1-ին կետի 6-րդ ենթակետով նախատեսվում է, որ Ոստիկանության պարեկային ծառայության պաշտոն զբաղեցնող անձանց ամսական հավելումների չափերը հաշվարկվելու են ըստ ծառայության տարիների, մինչդեռ գործող որոշմամբ որևէ այլ գործունեություն իրականացնող անձանց մասով նման կարգավորում առկա չէ: 

Այս համատեքստում հատկանշական է այն հանգամանքը, որ գործող որոշման ընդունման համար որպես լիազորող նորմ վկայակոչված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» Հայաստանի Հանրապետության օրենքի 16-րդ հոդվածի 5-րդ մասի համաձայն՝ Հայաստանի Հանրապետության կառավարությունը սահմանում է հավելումների վճարման դեպքերը, չափերը և կարգը, որոնք տրվում են զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում՝ ծառայության առանձնահատկություններով պայմանավորված:

Ըստ այդմ անհասկանալի է, թե ծառայության տարիների համամասնությամբ տրվելիք հավելումները որքանով են համապատասխանում «ծառայության առանձնահատկությունների» մասով օրենքով ամրագրված պահանջին:
	Չի ընդունվել

Խնդիրը կայանում է նրանում, որ 2014թ.-ի հուլիսի 1-ից աշխատանքի վարձատրության նոր համակարգի անցման պայմաններում ոստիկանության ծառայողների լրացուցիչ աշխատավարձերի չափերը սահմանվեցին ոչ միասնական մոտեցումներով՝ պահպանելով մինչ այդ ձևավորված տարբերակված չափերը: Նման մոտեցում եղել է նաև ոստիկանության ՊՊԾ գնդի 4-րդ հատուկ գումարտակի ծառայողների համար, որը գործել է ինչպես մինչև 2014թ.-ի հուլիսի 1-ը, այնպես 2014թ.-ի հուլիսի 1-ից հետո մինչև պարեկային ծառայության մեկնարկը:

	2.   ՀՀ ֆինանսների նախարարություն
	23.06.2021թ.

	
	N 01/11-1/10246-2021

	Առջարկություններ և դիտողություններ չկան:
	

	3.   Վարչապետի աշխատակազմի քաղաքացիական ծառայության գրասենյակ
	01.07.2021թ.

	
	N /46.3/21968-2021

	1. Նախագծի հիմնավորման hամաձայն իրավական ակտի ընդունումը պայմանավորված է «Հայաստանի Հանրապետության ոստիկանության պաշտոնների առանձին խմբերում ընդգրկվող հիմնական պաշտոնների, ինչպես նաև այդ պաշտոններին հավասարեցված պաշտոնների անվանացանկը սահմանելու մասին» ՀՀ վարչապետի որոշման նախագծով սահմանվող պաշտոնների անվանումներին համապատասխանեցնելու անհրաժեշտությամբ, միաժամանակ ներկայացված են մի քանի այլ դեպքեր, որոնք հիմք են հանդիսացել նախագծի մշակման համար: Հարկ է նկատել, որ Նախագծի 1-ին կետի 1-ին ենթակետով առաջարկվող փոփոխությունը բովանդակային առումով չի համապատասխանում հիմնավորման մեջ ներկայացված որևէ դեպքի: Ոստիկանության կողմից 2020 թվականի ընթացքում շրջանառված «Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ և փոփոխություններ կատարելու մասին» կառավարության որոշման նախագծի նույնաբովանդակ դրույթի վերաբերյալ Քաղաքացիական ծառայության գրասենյակը հայտնել էր, որ N 712-Ն որոշման 3-րդ կետի 4-րդ ենթակետով սահմանված դրույթներից բացառության սահմանումը չի բխում հիշյալ որոշման կարգավորման նպատակներից, որը առանձնահատուկ պայմանների համար հավելումների տրամադրումն է: Ընդ որում, վերջինիս համար հիմք է հանդիսանում Աշխատանքային օրենսգրքի 183-րդ հոդվածով սահմանված այն պահանջը, որ հավելումներ նախատեսվում է ծանր կամ վնասակար պայմաններում աշխատանքներ կատարելու համար: 

Նախագծի 1-ին կետի 5-րդ, 6-րդ ենթակետերով առաջարկվող լրացումների վերաբերյալ առաջարկություններ չունենք, եթե  լրացվող պաշտոնների պարտականությունների շրջանակը համապատասխանում է Կառավարության 2014 թվականի հուլիսի 3-ի N 712-Ն որոշմամբ պահանաջվող առանձնահատուկ բնույթին:

Ինչ վերաբերում է Նախագծի 1-ին կետի 3-րդ ենթակետով առաջարկվող լրացմանը, ապա հարկ է նկատել, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 16-րդ հոդվածի 5-րդ մասով Կառավարությանը վերապահված է սահմանել զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված հավելումների տրամադրման, դրանց վճարման դեպքերը, չափերը և կարգը: Այսինքն, օրենսդիրը որևէ այլ մարմնի կամ պաշտոնյայի հավելումներ սահմանելու իրավասություն չի վերապահել: Բացի այդ, հավելումները տրվում են ծառայության առանձնահատուկ պայմանների համար և այն ծառայության ստաժի հետ չի կարող կապվել: Վերջինիս մասով առկա են Աշխատանքային օրենսգրքի 183-րդ հոդվածից բխող Կառավարության 2010 թվականի դեկտեմբերի 2-ի N 1698-Ն որոշումը, ինչպես նախ հիշյալ խնդրի վերաբերյալ Սոցիալական իրավունքի եվրոպական հանձնաժողովի փորձագիտական եզրակացությունները առ այն, որ աշխատանքի նորմալ պայմաններից շեղումների առկայության դեպքում պետք է կրճատել վնասակար պայմաններում կատարվող աշխատաժամանակը կամ աշխատողին ավելի երկար տևողությամբ արձակուրդ տրամադրել, այլ ոչ թե դրա համար դրամական փոխհատուցում վճարել:

Միաժամանակ հիմք ընդունելով վերը ներկայացված այն դրույթը, որ օրենսդիրը կառավարությանը լիազորել է սահմանել հավելումների բացարձակ չափերը՝    առաջարկում ենք Կառավարության 2014 թվականի հուլիսի 3-ի N 712-Ն որոշման 8-րդ հավելվածի աղյուսակի 3-րդ սյունակից հանել «առավելագույն» բառը:

Նախագծի 1-ին կետի 2-րդ և 4-րդ կետերով առաջարկվող փոփոխությունների վերաբերյալ առաջարկություններ չունենք:
	Մասամբ է ընդունվել

Նախագծի 1-ին կետի 1-ին ենթակետով առաջարկվող փոփոխությունը բխում է նախագծի 1-ին կետի 8-րդ ենթակետից՝ այն է. ՀՀ կառավարության 25.03.2021թ. N 390-Ն որոշումից, որը ուժի մեջ է մտել 27.03.2021թ.-ից, դուրս է մնացել ՀՀ ոստիկանության Երևան ք. վարչության ՊՊԾ ոստիկանության գունդը (մինչև նոր պարեկային ծառայության ստեղծումը): Ըստ այդմ, նախագծով առաջարկվող 1-ին կետի 8-րդ ենթակետով ապահովվում է Երևան ք. վարչության ՊՊԾ գնդի ծառայողների ամսական հավելումների վճարման իրավական հիմքը: 

ՀՀ կառավարության 25.03.2021թ. N 390-Ն որոշմամբ բացառություններ են սահմանվել ՀՀ կառավարության 03.07.2014թ.-ի N 712-Ն որոշման N 8 հավելվածի «Է», «Ը» և «Թ» բաժիններում: Ըստ այդմ, նախագծով վերոնշյալ որոշման բացառություններում նոր «Թ.1» բաժնի 16.2-րդ և 16.3-րդ կետերը սահմանելը պայմանավորված է 1-ին կետում ներկայացված հանգամանքով (ՀՀ կառավարության 25.03.2021թ. N 390-Ն որոշումից, որը ուժի մեջ է մտել 27.03.2021թ.-ից, դուրս է մնացել ՀՀ ոստիկանության Երևան ք. վարչության ՊՊԾ ոստիկանության գունդը (մինչև նոր պարեկային ծառայության ստեղծումը)): 
Նախագծի 1-ին կետի 3-րդ ենթակետով առաջարկվող լրացումը հանվել է, փոխարենը ՀՀ կառավարության 03.07.2014թ. N 712-Ն որոշման 8-րդ հավելվածի 15-րդ կետի «Ը» բաժինը շարադրվել է նոր խմբագրությամբ՝ ամսական հավելումները սահմանելով ըստ ծառայության ստաժների:


	4. ՀՀ արդարադատության նախարարություն
	11.08.2021թ. 

	
	//24490-2021

	1. Անհրաժեշտ է նախագծի 1-ին կետի 1-ին ենթակետում նշված ««, Թ» բաժիններում» բառերը շարադրել հետևյալ կերպ՝ «,«Թ» բաժիններում»:
	Ընդունվել է

	2. Նախագծի 1-ին կետի 2-րդ ենթակետում նախատեսվում է Հայաստանի Հանրապետության կառավարության 2014 թվականի հուլիսի 3-ի N 712-Ն որոշման (այսուհետ՝ որոշում) 3.1-ին կետում «հերթապահ ծառայությունների,» բառերից հետո լրացնել «Օպերատիվ կառավարման կենտրոնի,» բառերը:

Առաջարկվող կարգավորման համատեքստում անհրաժեշտ է որոշման նույն կետից հանել «Երևան քաղաքի վարչության օպերատիվ կառավարման կենտրոնի» բառերը` հաշվի առնելով այն հանգամանքը, որ Երևան քաղաքի վարչության օպերատիվ կառավարման կենտրոնի ծառայողներն ինքնին հանդիսանում են օպերատիվ կառավարման կենտրոնի աշխատակիցներ և ներառված են այդ ընդհանրական հասկացության մեջ:
	Չի ընդունվել
Համաձայն Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» թիվ 751-Լ որոշման հավելվածի 29-րդ կետի՝ Օպերատիվ կառավարման կենտրոնը ՀՀ ոստիկանության կառուցվածքային ստորաբաժանում է: Մինչդեռ, կառավարության N 712-Ն որոշման մեջ նշված՝ Երևան քաղաքի վարչության օպերատիվ կառավարման կենտրոնը հանդիսանում է ՀՀ ոստիկանության Երևան քաղաքի վարչության կազմում գործող եթակառուցվածքային ստորաբաժանում, որը որևէ կերպ չի նույնանում ոստիկանության Օպերատիվ կառավարման կենտրոնի հետ:

	3. Նախագծի 1-ին կետի 3-րդ ենթակետում նախատեսվում է որոշման N 8 հավելվածի «Ա» բաժնի 1-ին կետի 1-ին ենթակետում «օպերլիազոր» բառից հետո լրացնել «, կրտսեր օպերլիազոր» բառերը: Հաշվի առնելով այն հանգամանքը, որ վերոնշյալ ենթակետում առկա է երկու «օպերլիազոր» բառ, ինկորպորացիայի հետ կապված խնդիրներից խուսափելու նպատակով անհրաժեշտ է հստակեցնել, թե որ բառից հետո է կատարվում համապատասխան փոփոխությունը:
	Ընդունվել է



	4. Միաժամանակ, հարկ է նշել, որ նախագծի 2-րդ կետով նախատեսվում է անցումային դրույթ, որի համաձայն՝ նախագիծն ուժի մեջ է մտնելու պաշտոնական հրապարակմանը հաջորդող օրվանից, իսկ  նախագծի 1-ին կետի 1-ին, 3-րդ, 5-րդ և 7-րդ ենթակետերի գործողությունը տարածվում է 2021 թվականի մարտի 27-ից ծագած հարաբերությունների վրա, սակայն վերոգրյալ իրավակարգավորման անհրաժեշտությունը և նպատակահարմարությունը նախագծին կից ներկայացված հիմնավորման մեջ որևէ կերպ բացահայտված չէ:
	Ընդունվել է


ՀՀ ոստիկանություն
